
						विकिस्रोतः तः

					

					


					
					
					एतत् पृष्ठम् अपरिष्कृतम् अस्ति
सः अत्रोटनमुदीरितं नाम । उदाहृतमियपपाठः । चशब्दो विशेषनिय
मर्थः । य एवं विशेषणो वर्णविनिवेशः स अश्वोष्टनम् । स एत्र चत्रोटन
मिति नामतश्चास्य लक्षणमुक्तम् । यस्य खल्वङ्गुल्यास्फोटनं स्त्रभावो
श्यते करयोः पादयोर्वा, तस्यात्रोटनं विद्यते इत्यनुमेयम् । शब्दसिद्धानेि
यमवशात् शब्दमूलनुमानमपि नाप्रमाणं, शब्दस्याप्तप्रणीतत्वेन प्रमाण
तत्वात् प्रमाणभूतशब्दमूलस्य चानुमानस्य (च१) प्रमाणत्वेन प्रामाणिकै-
रङ्गकृतत्वाचेत्यवगन्तव्यम् ॥ ११ ॥
अस्य फलमाह
शत्रुभङ्गः फलं तस्य यशश्च परिदन्तुरम् ।
रोगतश्चेत् तथेदं स्यात्रैव तत्फलमिष्यते ॥ १२ ॥
तस्यात्रोटनस्य शत्रुभङ्गः फलं परिदन्तुरं यशश्च। परिदन्तुरमयसो
मिश्रितमिति यावत् । इदं रोगतश्चेत् पादत्रोटनं कुष्ठादिना रोगेण, तद्भुक्तं
फलं नैव स्यादित्यवगन्तव्यम् ॥ १२ ॥
लम्बिनलक्ष्माह
लम्बिनी तत्र चिबुकं यान्ती कृष्णा लघप्रभा ।
नीरोगः स पुमांस्त्री वा विद्यते सा तु यत्र वै ।। १३॥
सा लम्बिनी नाम वर्णस्थितिः, या तत्र कपोलतले कृष्णा चिबुकं
यान्ती चिबुकमभिमुखीकृत्य गच्छन्ती वर्णस्थितिर्यत्र सा विद्यते पुरुषे
स्त्रियां वा, स नीरोगो भवेत् । विगतक्लेशः शुद्धबुद्धिः सर्वदा धर्मपरः कृत
कृत्यः स पुमान् स्यात् । यदि च सा कृष्णवर्णत्वेऽपि लघुप्रभा तर्हि तस्या
उक्तफलहेतुत्वं न दृश्यते, धूयते एव तु केवलमिति वैशब्देनाह । अथवा
या उक्तसर्वविशेषणविशिष्टा वर्णस्थितिः सा लम्विनी । तद्वतः पुरुषस्य
स्त्रिया वा उक्तं फलं भवतीति वै किलेति ।। १३ ॥
ऊध्वलमाह –
ऊध्र्वोन्मुखी चिबुकतो या प्रवृत्ता कपोलयोः।
तत्फलं पुरुषार्थेषु विशदा मतिरिष्यते ॥ १४ ॥
सा ऊर्वो नाम वर्णस्थितिः, या चिवुकतः कपोलयोर्वान्सुखी
ऊध्र्वमुखी प्रवर्तते । यद्वा ऊध्व उन्मुखीतिच्छेदः । उन्मुखत्यस्य ऊध्र्व-
मुखीत्यर्थः । तत्फलं तस्याः फलं पुरुषार्थेषु चतुर्ध धर्मादिषु विशदा दुवा
मतिः प्रचेष्यते ईक्ष्यते च ॥ १४ ॥

		 ३ डिसेम्बर् २०१८ (तमे) दिनाङ्के १०:१४ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।

